
Айдос  бөлмесінде  отырып,  планшеттен

жаңа сандық сабақ модулін ашады. Кенеттен

экраннан  сиқырлы  жарқыл  пайда  болып,

бөлме  іші  түрлі-түсті  интерактивті

элементтерге  толады.  Төңірек  жаңаша  білім

әлемінің есігін ашқандай ерекше күйге енеді.

Экранның  ішіне  енген  Айдос  цифрлық

білім  қалашығына  тап  болады.  Бұл  жердегі

әрбір  ғимарат  пен  ағаш  түрлі  пәндер  мен

қызықты  тапсырмалардан  құралған.  Айдос

айналасындағы  ғажайып  көріністерге

таңырқай қарайды.

Оған  жол  көрсететін  ақылды  робот-

көмекші Пиксель кездеседі. Пиксель Айдосқа

визуалды  ситуациялық  тапсырмалар

жазылған  сиқырлы  картаны  ұсынады.  Олар

бірге  алғашқы  білім  бекетіне  қарай  жол

тартады.

Алғашқы  аялдамада  Айдос  пен  Пиксель

табиғаттану  аймағына  келеді.  Мұнда  олар

виртуалды  жаңбыр  мен  күннің  көзін

симуляциялау арқылы өсімдіктің өсу процесін

бақылайды. Айдос табиғат құбылыстарын өз

қолымен басқарып, сабақты терең түсінеді.

Келесі  ситуациялық  бөлмеде  логикалық

жұмбақтар қабырғасы пайда болады.  Айдос

түрлі  геометриялық  фигураларды  дұрыс

орналастырып,  сиқырлы  көпірді

құрастырады.  Оның  тапқырлығы  арқасында

жаңа жол ашылады.

Тапсырмаларды орындаған сайын сандық

әлемде  жаңа  білім  жұлдыздары  жарқырай

түседі. Айдос өз ойын жүйелеп, дұрыс шешім

қабылдауды үйренгесін өзіне деген сенімділігі

артады. Әрбір визуалды сурет оған жаңа идея

сыйлайды.

Одан  әрі  олар  интерактивті  зертханаға

өтеді.  Бұл  жерде  заттардың  физикалық

қасиеттерін  виртуалды  тәжірибе  жасап

тексереді.  Айдос  білімнің  күнделікті  өмірде

қалай қолданылатынын өз көзімен көреді.

Кенет  Айдостың  алдынан  күрделі

ситуациялық  сұрақ  шығып,  ол  сәл  бөгеледі.

Алайда  ол  экрандағы  берілген  бейнелі

подсказкаларды  мұқият  талдап,

тапқырлықпен дұрыс жауапты табады. Робот

Пиксель  оның  бұл  жетістігіне  қуана  қол

шапалақтайды.

Барлық сабақ модульдерін сәтті аяқтаған

соң, интерактивті тақтада алтын грамота мен

мақтау  белгісі  жарқырайды.  Айдос  өзінің

білім  қоры  мен  логикалық  дағдыларының

артқанын  сезінеді.  Оның  жүзінде  үлкен

қуаныш пайда болады.

Планшет экраны бұрынғы қалпына келіп,

Айдос қайтадан өз бөлмесіне оралады. Бирақ

оның  жүрегінде  білімге  деген  үлкен

құштарлық шоғы жанып тұр еді. Енді ол кез

келген  сабақты  қызықты  саяхат  ретінде

қабылдауға дайын.

